Proxecto de Decreto do __ de de 2026, polo que se crea e se regula o
Rexistro de autorizacidns e concesions no dominio publico maritimo-terrestre
no ambito da Comunidade Autonoma de Galicia

A Constitucion, no seu artigo 132.2, establece que son bens de dominio publico estatal
0s gque determine a lei e, en todo caso, a zona maritimo-terrestre, as praias, 0 mar
territorial e os recursos naturais da zona econdémica e da plataforma continental. Asi
mesmo, o0 artigo 149.1.23.2 establece que o Estado ten competencia exclusiva en
materia de lexislacion béasica sobre proteccién do medio ambiente, sen prexuizo das
facultades das comunidades autonomas de establecer normas adicionais de
proteccion.

Pola sUa banda, o Estatuto de autonomia para Galicia, aprobado pola Lei organica
1/1981, do 6 de abril, establece no seu artigo 27.tres que corresponde & Comunidade
Auténoma galega a competencia exclusiva en ordenacion do territorio e do litoral,
urbanismo e vivenda.

Por iso, mediante a Lei 4/2023, do 6 de xullo, de ordenacién e xestion integrada do
litoral de Galicia, regulouse a planificacion e uso da franxa costeira galega, buscando
un equilibrio entre a proteccién ambiental e o desenvolvemento socioeconémico,
regulando o réxime de intervencion administrativa para levar a cabo os usos e
actividades que se declaran compatibles cos obxectivos de ordenacion nas tres areas
en que se divide o litoral (proteccién ambiental, reordenacion e mellora ambiental e
paisaxistica), para 0s que sera preciso obter as correspondentes autorizacions e
concesiéns no dominio publico maritimo-terrestre.

Esta lei, no seu artigo 48.5, prevé que o Consello da Xunta aprobe a creacién do
Rexistro de autorizaciéns e concesions no dominio publico maritimo-terrestre, no que
se inscribiran de oficio os titulos e as stas modificacions, asi como, no seu caso, 0S
seus pregos de condicidns. O devandito rexistro tera caracter publico e sera accesible
e susceptible de emitir certificacién sobre o seu contido.

Por outra parte o Real Decreto 394/2025, de 13 de maio, traspasa & Comunidade
Autdnoma de Galicia, funciéns e servizos da Administracion do Estado en materia de
ordenacién e xestion do litoral. Esta regulacion complétase coa do Decreto
autonémico 50/2025, do 30 de xufio, polo que a Comunidade Autonoma de Galicia
asume as funcions e os servizos traspasados pola Administracion xeral do Estado en
materia de ordenacion e xestién do litoral (DOG Num. 124, do 1.07.2025).

Texto definitivo 0 22/9/2026
1



Asi pois, o Rexistro de autorizaciéns e concesiéns no dominio publico maritimo-
terrestre no ambito da Comunidade Auténoma de Galicia; ven configurado
normativamente como un rexistro publico de natureza administrativa, que, segundo
0 mandato da Lei 4/2023, do 6 de xullo, compre crear e regular o seu funcionamento.

Na tramitacion deste decreto seguiuse o procedemento establecido na Lei 39/2015,
do 1 de outubro, do procedemento administrativo comun das administracions
publicas, e na Lei 16/2010, do 17 de decembro, de organizacion e funcionamento da
Administracion xeral e do sector publico autonémico de Galicia.

O decreto estrutudrase en tres capitulos, 9 artigos, ddas disposiciéns adicionais e duas
derradeiras. O Capitulo | establece as disposicions de caracter xeral, o Capitulo Il a
estrutura e contido do Rexistro, e o Capitulo Ill o procedemento de inscricion.

O decreto axustase aos principios de boa regulacion contidos no artigo 129 da citada
Lei 39/2015, do 1 de outubro, e no artigo 37. a) da Lei 14/2013, do 26 de decembro, de
racionalizacion do sector publico autonémico de Galicia.

Na suUa virtude, por proposta da conselleira de Medio Ambiente e Cambio Climatico,

de acordo co/oido o Consello Consultivo, e logo da deliberacion do Consello da Xunta
de Galicia na sta xuntanza do dia ...de ... de dous mil vinte seis,

DISPONO:

CAPITULO |
Disposicidns xerais

Artigo 1. Obxecto
Este decreto ten por obxecto crear e regular a estrutura, o funcionamento e o contido
do Rexistro de autorizacions e concesions no dominio publico maritimo-terrestre no

ambito da Comunidade Auténoma de Galicia, previsto no artigo 48.5 Lei 4/2023, do 6
de xullo, de ordenacién e xestion integrada do litoral de Galicia.

Artigo 2. Competencia

A xestion do Rexistro de Autorizacions e Concesions no Dominio Pdblico Maritimo-
Terrestre no &mbito da Comunidade Autdnoma de Galicia corresponde ao érgano de
direccién con competencias en materia de litoral.

Artigo 3. Finalidades do Rexistro

O Rexistro cumpre as seguintes finalidades:

a) Integrar nun Unico rexistro publico todas as autorizaciéns e concesions
outorgadas no dominio publico maritimo-terrestre no ambito da Comunidade
Autonoma de Galicia.

b) Dispofier da informacion basica relativa &s actividades de interese publico,
econdmicas e estratéxicas e a sUa distribucién territorial que sexa necesaria para o
exercicio das competencias atribuidas as administraciéns publicas en materia do
litoral.

¢) Subministrar aos servizos competentes da Comunidade Auténoma de Galicia,
se fora o caso, 0s datos precisos para elaborar as estatisticas as cales se refire a Lei
6/2024, do 27 de decembro, de estatistica de Galicia.

d) Servir de instrumento de coordinacion das actuaciéns das distintas consellerias
en materia do litoral.

Artigo 4. Ambito de aplicacion
Seran obxecto de inscricién no Rexistro as autorizacions e as concesiéns en dominio
publico maritimo-terrestre outorgadas no dmbito da Comunidade Auténoma de

Galicia asi como as stas modificacions:

CAPITULO II
Estrutura e contido do Rexistro

Artigo 5. Estrutura do Rexistro
1. O Rexistro estara dividido nas seguintes secciéns e subsecciéns:
Seccion I: Autorizacions no dominio publico maritimo-terrestre

13) Subseccion: A Corufa.

2?) Subseccion: Lugo.

3%) Subseccion: Pontevedra.

Seccion Il: Concesidons no dominio publico maritimo-terrestre

13) Subseccién: A Corufa.

2?) Subseccioén: Lugo.

3%) Subseccion: Pontevedra.

2. Para determinar a seccion ou, de ser o caso, subseccion en que se inscribiran os
distintos titulos, deberan terse en conta as previsions legais respecto do
procedementos que resulten de aplicacién, asi como o ambito xeografico maioritario
da superficie ocupada.

Artigo 6. Contido do Rexistro

1. Alinscricioén de cada titulo, incluiranrse-os seguintes datos:

a) ldentificacién do expediente titulo: tipo de titulo, identificaciébn do expediente e
data da resolucién do seu outorgamento.

b) Ubicacién: provincia, concello e coordenadas de localizacion.

c) Titular/es.

d) Condiciéns do titulo: superficie ocupada, prazo de outorgamento, e, de ser o caso,
canon. En caso de extincion, constara a causa e a data de extinciéon do titulo.

2. No Rexistro deixarase constancia da modificacion de calquera dos datos indicados
no apartado anterior. Asi mesmo, no Rexistro poderase consignar calquera outra in-

formacion relativa aos citados titulos que se considere de utilidade.

CAPITULO 11l
Inscricién e caracter publico do Rexistro

Artigo 7-Inscricion no Rexistro

1. As inscriciéns seran realizadas de oficio polo 6rgano competente para a xestién do
rexistro.

2. Todos os érganos da Administracion xeral da Comunidade Auténoma de Galicia asi
como todas as entidades que integran o sector publico autonémico estan obrigadas
a proporcionar ao érgano competente para a xestion do rexistro toda a informacién
e documentacion que lles sexa requirida aos efectos de poder inscribir os titulos no
Rexistro e, no seu caso, actualizar os datos das inscricions.

3. As persoas titulares das autorizaciéns e concesioéns que deban inscribirse no rexis-
tro deberan proporcionar ao 6rgano competente para a xestion do rexistro a infor-
macion e documentacion que lles sexa requirida aos efectos de inscribir os titulos no
Rexistro e, no seu caso, actualizar os datos inscritos, sen prexuizo da adopcién das
medidas pertinentes para garantir que faciliten unha mesma informacién s6 unha vez.

Asi mesmo, as persoas titulares das autorizacions e concesions obxecto de inscricion
no Rexistro poderan instar a actualizacién e, no seu caso, rectificacion dos datos ins-
critos. Neste caso, achegaran coa sUa solicitude a documentacién da que resulten os
datos que deban ser inscritos ou corrixidos.

Artigo 8. Caracter publico do Rexistro

1. O Rexistro ten caracter publico. Para este efecto habilitarase a consulta dos datos
inscritos no Rexistro a través do portal web da conselleria da que forme parte o 6r-
gano competente para a xestion do rexistro asi como a través do Portal de transpa-
rencia e goberno aberto da Xunta de Galicia. Os datos accesibles por esta via seran
obxecto, no seu caso, da previa disociacion dos datos de caracter persoal de xeito que
se garanta adecuadamente o cumprimento da normativa de proteccién de datos de
caracter persoal.

2. O 6rgano competente para a xestion do rexistro podera emitir, previa solicitude,
certificaciéns sobre o contido do rexistro, sendo as mesmas medio de proba da exis-
tencia e situacion do correspondente titulo administrativo, sen prexuizo da sUa ins-
cricién no Rexistro da Propiedade para os efectos previdos na Lei Hipotecaria.

3. As solicitudes de informacion ambiental que se realicen sobre o seu contido rexe-
ranse polo disposto na Lei 27/2006, do 18 de xullo, pola que se regulan os dereitos de
acceso a informacion, de participacion publica e de acceso & xustiza en materia de
medio ambiente.

4. O acceso a informacion do rexistro de acordo co previsto nos apartados 2 e 3 res-
pectara en todo caso a normativa de proteccién de datos de caracter persoal.

Estas modalidades de acceso ao contido do rexistro realizaranse por via electronica,
coa Unica excepcion das persoas fisicas que, de acordo coa Lei 39/2015, do 1 de

outubro, do procedemento administrativo comun das administracions publicas, e da
Lei 4/2019, do 17 de xullo, de administracién dixital de Galicia, hon tefian a obriga de
relacionarse electronicamente coas Administracions Publicas e asi o soliciten.

Artigo 9. Accesibilidade, interoperabilidade e coordinacién con outros rexistros
administrativos

1. A Xunta de Galicia adoptara as medidas oportunas para garantir a accesibilidade do
Rexistro asi como, ha medida do posible, a sta interoperabilidade, coa finalidade de
posibilitar a circulacién dos datos do Rexistro entre as administraciéns publicas.

2. Asi mesmo, a Administracion autonémica procurard a coordinacion do Rexistro de
autorizacions e concesions no dominio publico maritimo-terrestre no ambito da Co-
munidade Auténoma de Galicia con outros rexistros administrativos, ben da propia
Xunta de Galicia, ben doutras administraciéns publicas.

Disposicion adicional primeira. Informacion basica sobre proteccion de datos persoais

Os datos persoais das persoas titulares que se recollan neste rexistro seran tratados,
na stia condicion de responsable, pola direccion xeral con competencias en materia
do litoral coa finalidade de levar a cabo a tramitacion administrativa que se derive da
xestién do mesmao.

O tratamento dos datos baséase no exercicio de poderes publicos.

As persoas interesadas poderan acceder, rectificar e suprimir os seus datos, asi como
exercitar outros dereitos ou retirar o seu consentimento, a través da sede electronica
da Xunta de Galicia ou presencialmente nos lugares e rexistros establecidos na
normativa reguladora do procedemento administrativo comun, segundo se explicita
na informacion adicional recollida en https://www.xunta.gal/informacion-xeral-
proteccion-datos.

Disposicién adicional segunda. Soporte técnico

A Axencia para a Modernizacion Tecnoldxica de Galicia proporcionara o soporte técnico
gue resulte necesario para o mantemento e o tratamento dos datos que deban constar
no Rexistro de autorizacions e concesions no dominio publico maritimo-terrestre no
ambito da Comunidade Auténoma de Galicia.

Disposicion derradeira primeira. Desenvolvemento normativo

Habilitase a persoa titular da conselleria con competencias en materia de medio
ambiente para ditar cantas disposicions sexan necesarias para o desenvolvemento e a
execucion do establecido neste decreto.

Disposicion derradeira segunda. Entrada en vigor

O presente decreto entrara en vigor aos vinte dias da sta publicacién no Diario Oficial
de Galicia.

Santiago de Compostela, _ de de 2026

Alfonso Rueda Valenzuela
Presidente

Angeles Vazquez Mejuto
Conselleira de Medio Ambiente e Cambio Climatico

